Тукай, Сәйдәш...
Ике сүнмәс йолдыз


“Дөньяда бик аз булыр чын
                                             Шагыйрь Габдулладай:
     Ул – караңгы төндә яктырткан
                 Матур, ак тулган ай”.            ( Ш. Бабич)

       -Хәерле көн, хөрмәтле укытучылар, укучылар!
Салкын кыш үтеп, яз җиткәч, халкыбыз бөек Тукайның туган көнен билгеләп үтә. Һәр ел саен мәктәпләрдә сөекле шагыйребез иҗатына багышлап, әдәби кичәләр уздырыла. 
Г.Тукай дөньяда бары тик 27 ел гына яшәгән, нибары 8 ел гына иҗат иткән. Шулай булса да ул гаять зур бәя биреп бетермәслек байлык калдырган. Аның иҗаты илебездәге төрки халыклар арасында искиткеч популяр. Тукайның язмышы һәм иҗаты – халкыбыз тарихында иң якты, иң изге сәхифәләрнең берсе.
Малай. (Тукай рәсеменә карап)
Туган халкың өчен
Тиңсез илһам көчең,
Яшьлек дәртен бүләк итүче,
Иңнәрендә кургаш тау күтәреп,
Төн дәһшәтен ерып үтүче
Бөек җыр остазы!
Беркайчан да сине
Югалтмабыз хәтер күгеннән;
Бүген дә син, сөекле Тукай,
Карыйсың һәр өйнең түреннән.

Кыз. Бөтен татар халкы..
Ямьле Казан арты
Туган итә сине, үз күрә;
“Әллүки”не сузып җырлый –җырлый,
Тиңдәше юк уңыш үстерә.
(Сәхнә артында “Әллүки” көе яңгырый)

Кыз.Сине сагына алар,
Алар өчен кайнар
Яшь йөрәгең, сүнмәс акылың.
(Әкрен генә пәрдә ачыла)
Син – Пушкины, Тукай, Лермонтовы
Эш сөючән татар халкының.

Малай. (Тәрәзәгә күрсәтеп)
Кырлай, Урман шаулый...
Монда хезмәт кайный.
Пычкы, балта тавышы тирәдә.
Кыз. Ял сәгате.
Шунда яшь бер егет “Шүрәле” не укып җибәрә. (“Шүрәле” биюе)
(Сәхнәгә егет чыга да Тукайның  “Шүрәле” әкиятен укый. Кыз белән малай китәләр).
(Сәхнәгә яңадан кыз белән малай күренә. Аларга ияреп мәдрәсә шәкертләре, таз малай, су анасы, бабай, ишан, шүрәле, карлыгач, күбәләк, кәҗә, садугач, песи, эт һәм куян булып киенгән балалар чыга. Алар ярым түгәрәк булып тезеләләр).
Кыз. Әле генә сез тыңлаган “Шүрәле” кебек искиткеч матур, кызыктыргыч әкиятләр, нәфис шигырьләр, гүзәл җырлар иҗат иткән шагыйребезгә 125 яшь. Ә ул күрәсез, һаман яшь, һаман көләч. (Рәсемнәргә күрсәтеп). Даһи остазлары белән бергә үзенең иҗат тантанасын бәйрәм итә. Бу көн безнең өчен дә зур бәйрәм!

(Җ. Фәйзинең Г. Тукай сүзләренә язылган “Бәйрәм бүген” җыры яңгырый. Җыр бетүгә, алгы планга “Шүрәле” йөгереп чыга.)
Малай. Һич сине куркытмасыннар
              Шүрәле, җен һәм убыр,
Барчасы юк сүз, аларның булганы 
              Юктыр гомер,
Җен-фәлән, дип сүйләшүләр
              Искеләрдән калган ул;
Сөйләве яхшы, күңелле,
             Шагыйрәнә ялган ул.
(Шүрәле куркып, бөтерелеп, озын кулларын һавада бутый-бутый, сәхнәдән югала).
Һич өрәк, албасты тулган
Сахралар, кырлар да юк;
Шүрәле асрап ята торган
Кара урман да юк.
Кыз. Карагыз әле, сөекле шагыйребезнең үзе һәм остазлары гына түгел, аның әсәрләренең геройлары да безнең арабызда бит. Әйдәгез,  аларны тыңлап карыйк әле.
(“Таз” малай биюе.) (Читтә генә, бөрешеп, “ишан” тора.)
Малай. (ишанга төбәп)
Күзен йомган, муен бөккән, башына чалма чорнаган;
Кибән чалма кибәк башта;
Ишан булган, имеш, хайван!
(Таз малай һәм шәкертләр көләләр. Ишан каш астыннан ачулы гына карап, сәхнәдән чыгып китә).
Кыз. (шәкертләргә мөрәҗәгать итеп)
Нәрсә сөенгән буласыз. Сез бит шундый ишәкләрдән сабак алгансыз.
Шәкертләр. (берьюлы)
Нинди сабак?
Малай. Мәдрәсә сабагы.	
(Шәкертләр “Әйе, дөрес” дигән кыяфәттә барысы бердәм башларын селкиләр)
Кыз. Мәдрәсәдән чыккан шәкертләр ни диләр?
Шәкертләр. (тезләнеп, сузып-көйләп)
Күп яттык без
Мәдрәсәдә
Аңламадык 
Бернәрсә дә;
Селкенмәдек
Таш төсле без,
Җилбер –җилбер
Җил бәрсә дә...
Әйдә халыкка хезмәткә, 
хезмәт эчендә йөзмәккә;
Бу юлда һәр төрле хурлыкка,
Зурлыкка түзмәккә!
(Шәкертләр, Таз, Су анасы кереп китәләр)
Кыз. (шатланып, кулларын киң җәеп)
Безнең заманда шүрәлеләр дә, җен-пәриләр дә, шәкертләр дә, ишаннар да, су анасы да юк. Без, Тукай абый, синең шигъри энҗеләреңә сокланабыз, синең канатлы сүзләрең белән рухланып яшибез. Нәниләр дә, олылар да синең шигырьләреңне яратып укыйлар.
1 нче бала. Мин дә беләм Тукай абыйны.
Кыз. Нинди әсәрен?
Бала. “Кызыклы шәкерт”не.
Кыз. Молодец!
Бала. (эт киемендәге иптәшен җитәкләп уртага баса).
-Әйдәле,Акбай, өйрән син, арт аягың белән бергә тор;
Аума, ама, туп-туры тор, төз утыр, яхшы утыр.
Акбай. –Ник газаплыйсың болай син, мин әле бик кечкенә;
Мин туганга тик ике айлап булыр, я өч кенә.
Юк. Кирәкми, мин өйрәнмим, минем уйныйсы килә;
Шул болыннарда ятасым, шунда ауныйсым килә.
Бала. –Ах, юләр маэмай! Тырыш яшьләй,
Зурайгач җайсыз ул!
Картаеп каткач буыннар, эш белә уңайсыз ул!
2 бала. Ә мин “Бичара куян” шигырен беләм.
Малай. Әйдә, энем, алгарак чык.
2 бала. (куян булып киенгән иптәшен җитәкләп)
Мин куян әтисе белән.
Малай. Бик яхшы. Икегез дә узыгыз.
2 бала. –И куян, куркак куян.
 Йомшак куян, моңланасың нинди хәсрәт, кайгыдан?
Куян. И җаным, син яшь бала шул, белмисең;
Төште зур хәсрәт, ничек моңланмыйсың....
(Сәхнә уртасына, җилпенеп, “Карлыгач” чыга һәм “Карлыгач” җырын җырлый. Бии –бии кереп китә. Шул чак Фатыйма бер читтә моңаеп басып торган “Сандугач”ка эндәшә. Фатыйма сандугачның канатларын сыйпый-сыйпый   шигырьне сөйли башлый).
(Сандугач чыгып киткәч, кул болгап калалар. Күбәләк белән нәни кыз бала керәләр. Алар биеп  -җырлап түгәрәк әйләнәләр. “Бала һәм күбәләк” шигырен җырлыйлар).
(Китәләр. Кәҗәгә чирәм ашаткан бала күренә.)
Малай. Безнең Гали бигрәк тату кәҗә белән,
Менә кәҗә карап тора тәрәзәдән.
Гали аны чирәм белән кунак итә,
Кәҗә рәхмәт укый: сакалын селкетә.
Кыз. Кәҗә генә түгел, бүген Тукай әсәрләренең бөтен геройлары да рәхмәт укый. Ә без шундый гүзәл шигырьләр язган өчен сөекле даһиебызга рәхмәт әйтәбез.
Малай. “Эш беткәч, уйнарга ярый” шигырен сөйли.
Бөтен сәхнә “Тукайга” җырын җырлый.
(Тукайга охшатып киенгән егет сәхнәгә чыга.)
Егет. Аерылып китсәм синнән, гомрем таңында мин,
И Казан арты! Сиңа кайттым сөеп тагын да мин.
Ул таныш кырлар, болыннар тартты әүвәл хисмеми.
Кысса да синдә ятимлекләр, фәкыйрьлекләр мине,
Изсә дә үз илләремнән хур вә кимлекләр мине, 
Үтте инде ул заманнар, очтылар шул кош кеби.

(Сәхнә артында Тукай сүзләренә язылган “Пар ат” җыры яңгырый.)
Тавыш килде колакка, яңгырады бер заман:
“Тор, шәкерт! Җиттек Казанга, 
Алдыбызда бит Казан”.
(җыр туктый)
И Казан! Дәртле Казан! Моңлы Казан!
Нурлы Казан!
“Тукай маршы” музыкасы яңгырый.
Кыз белән малай бергә.
Үләме соң талант, дөртләтсә ул
Йөрәкләрдә яшәү ялкынын?!
Тукай, Сәйдәш...
Ике сүнмәс йолдыз –
Горурлыгы татар халкының.
[bookmark: _GoBack] 	Мәхмүт Хөсәен.

“Туган тел “ җыры башкарыла.

